
GOUVÈNÈ CUOMO LANSE PWOGRAM START-UP NY LA NAN KONFERANS ENTÈNASYONAL KI FÈT NAN 

NEW YORK CITY A  

Ansyen Direktè Egzekitif ak Prezidan Konsèy Morgan Stanley ,John J. Mack pral vin Konseye 

Devlopman Ekonomik pou NYS & Konseye Espesyal  pou Konsèy ESD a 

 

Gouvènè Andrew M. Cuomo te lanse ofisyèlman START-UP NY, inisyativ kap chanje règ jwèt la, ki pral 

apati jodi a, kreye zòn san taks pou atire ak devlope nouvo biznis nan tout eta a. Gouvènè a te travay 

ansanm ak John J. Mack, Konseye Senyò ak ansyen Direktè Egzekitif ak Prezidan Konsèy nan Morgan 

Stanley, ak tou plis pase 300 biznis entènasyonal ak nasyonal, endistri wot teknoloji, lidè akademik ak 

kominotè pou lansman an nan New York City jounen jodi a.  

“Plizyè santèn chèf biznis ak direktè egzekitif sou latè chita ansanm pou lansman ofisyèl START-UP NY la 

pou yo pran avantaj pwogram devlopman ekonomik ki pi anbisye nan istwa resan Eta New York,” te 

deklare Gouvènè Cuomo. “Nan yon anviwonman san taks, pèsonn pa ka fè konpetisyon ak sa New York 

gen pou ofri. Biznis kap chèche kòmanse oubyen agrandi, epi sak pi enpòtan kap kreye dyòb, pa bezwen 

ale chèche pi lwen. Nap pouse sistèm SUNY nivo mondyal ak inivèsite prive prestijye nou yo pou yo 

asosye ak nouvo biznis, sa ki pral bay aksè nan rechèch avanse, resous devlopman, espè nan wot 

teknoloji ak lòt sektè ak tout sa ki san taks pandan dizan plen. Ak yon opòtinite konsa, nou pa sezi wè 

konpayi ki pare pou lansman START-UP NY.”  

START-UP NY ap chèche akselere lespri entreprenè ak kreyasyon dyòb nan tout eta a sou yon gwo bazl, 

ak yon konsantrasyon espesyal sou rejyon nò New York. Sistèm kanpis State University of New York la, 

ansanm avèk lòt kominote kolèj yo, pral sèvi kòm yon estrikti pou pwogram START-UP NY pou atire 

teknik avanse ak lòt demaraj, kapital pou antrepriz, nouvo biznis ak envestisman k ap sòti tout kote nan 

lemonn. Nan kad pwogram lan, biznis gen opòtinite pou yo fonksyone nèt san taks pandan 10 lane sou 

kanpis ak espas kalifye. Biznis pral asosye ak enstitisyon etid siperyè yo nan sistèm SUNY an ak tou lòt 

inivèsite epi pral kapab jwenn espè nan sektè a ak laboratwa rechèch avanse.  

Biznis ka ale sou www.startup-ny.com pou jwenn plis enfòmasyon sou pwogram lan, jwenn reponn pou 

kesyon yo poze souvan yo, epi chèche espas ki kalifye.  

“Nouvo apwòch kap pote chanjman Gouvènè Cuomo a pou rale biznis ak dyòb nan New York, sitou nan 

Rejyon Nò a, chita anpil sou fòs akademik SUNY ak pozisyon inik li kòm yon motè ekonomik atravè eta 

a,” te deklare Rektè SUNYan, Nancy L. Zimpher. “Dinamik nan kanpis SUNY atravè New York wo pandan 

n ap tann yon piyay patenarya piblik-prive sou baz inovasyon  ki, akòz pwogram START-UP NY la, pral 

kreye dyòb ak nouvo opòtinite estraòdinè pou etidyan ak chèchè.”  

Nouvo Konseye Devlopman Ekonomik pou NYS & Konseye Espesyal pou Konsèy ESD a  

Gouvènè a te anonse tou John J. Mack pral travay kòm Konseye Devlopman Ekonomik pou Eta New York 

ak Konseye Espesyal pou Konsèy Empire State Development (ESD), ki gen ladan Department of Economic 

Development (DED) ak Urban Development Corporation (UDC). Anba de chapo sa yo, Mesye Mack pral 

konseye Gouvènè a ak ESD sou divès pwogram ak pwoblèm devlopman ekonomik, tankou START-UP NY, 

pou ede devlope ekonomi New York epi fè eta a vin pi atiran pou biznis.  

John Mack te di konsa, “Gouvènè Cuomo montre yon angajman stab pou ankouraje ak chèche opòtinite 

pou devlopman ekonomik nan New York. Ak pwogram tankou START-UP NY, ki ofri biznis opòtinite san 

parèy yon anviwonman san taks ak resous nivo mondyal New York yo pou rechèch ak devlopman, 

Gouvènè a ap chèche yon vre metòd inovatè pou devlope ekonomi Eta a. Se yon onè pou m travay 

alafwa pou Gouvènè a ak Empire State Development lan pandan y ap kontinye travay pou konstwi yon 

nouvo New York.”  

Mesye Mack pou kounye a se yon Konseye Senyò Morgan Stanley. Li te pran retrèt li kòm Prezidan 

Konsèy Morgan Stanley nan fen lane 2011 lan epi li te tou Direktè Egzekitif Morgan Stanley soti mwa jen 

2005 rive mwa desanm 2009.  

Mesye Mack te rantre nan Morgan Stanley nan mwa me 1972 kòm manm depatman bon Fim la epi te 

pran pwomosyon regilyèman nan pòs ak plis responsablite. Li te nonmen Vis Prezidan Fim lan nan lane 

1976, direktè nan lane 1977 ak Direktè Jeneral nan lane 1979. Ant lane 1985 ak 1992, Mesye Mack te 

alatèt Divzyon Revni Fiks Enpozab Mondyal Fim lan . Nan lane 1987, li te vin manm Konsèy Direksyon an. 

Nan mwa mas 1992, li te responsab operasyon toulejou Morgan Stanley antanke Prezidan Komite 

Operasyon an. Li te nonmen Prezidan Morgan Stanley nan mwa jen1993. Mesye Mack te Prezidan, 

Responsab Operasyon ak Direktè Morgan Stanley Dean Witter & Co. soti mwa me1997 lè fim lan kreye 

ak fizyon Morgan Stanley ak Dean Witter, de prensipal konpayi kap bay sèvis finans nan monn lan.  

Anvan li te retounen nan Morgan Stanley antanke Prezidan ak Direktè Egzekitif nan mwa jen 2005, 

Mesye Mack te travay kòm Ko-Direktè Credit  Suisse Group ak Direktè Egzekitif Credit Suisse First 

Boston.  

Mesye Mack diplome nan Duke University. Li se Prezidan Konsèy Administrasyon New York-Presbyterian 

Hospital ak University Hospital Columbia ak Cornell, Prezidan Konsèy Tri Alpha Energy, Manm Konsèy 

Bloomberg Family Foundation, Glencore International AG, Lending Club, ak Rosneft; li manm Business 

Council and the Business Roundtable. Answit, Mesye Mack nan Konsèy Konsiltasyon pou China 

Investment Corporation, Konsèy Konsiltasyon International Business Leaders pou Majistra Beijing lan, ak 

nan Komite Egzekitif Patenarya pou New York City. Mesye Mack se Konseye senyò nan KKR ak direktè 

nan Corinthian Ophthalmic. Li se manm International International Business Council of the World 

Economic Forum, NYC Financial Services Advisory Committee, ak Shanghai International Financial 

Advisory Council.  

Enfòmasyon sou START-UP NY  

Tax-Free: Konpayi kap patisipe nan START-UP NY pa pral peye ankenn taks (ankenn taks sou revni; 

ankenn taks pwofesyonèl, taks sou benefis sosyete onivo eta oubyen lokal; ankenn taks sou vant; 

ankenn taks sou pwopriyete; ak ankenn frè pou franchiz) pandan 10 lane. Anplwaye ki nan konpayi 

patisipan yo pap peye taks sou revni pou premye senk ane yo. Pou dezyèm senk ane yo, anplwaye yo p 

ap peye taks sou revni ki apeprè $200.000 dola salè pou moun, $250.000 dola pou yon chèf kay, ak 

$300.000 dola pou kontribiyab ki ranpli yon fòm taks komen. Kantite nouvo djòb total ki kalifye pou 

avantaj taks sou revni pèsonèl p ap depase 10.000 nouvo djòb chak ane.  

Kalifikasyon Biznis: Pou kapab antre nan yon komite START-UP NY san taks, yon biznis ap bezwen 

annamoni avèk misyon akademik kanpis la, kolèj oswa inivèsite ki finanse kominote san taks la. Biznis ki 

patisipe nan pwogram nan ap bezwen gen kominote pozitif ak avantaj ekonomik. Chak biznis dwe kreye 

ak konsève kantite nouvo djòb total yo pou yo kapab patisipe. Biznis yo dwe:  

· Se yon nouvo konpayi k ap demare;  

· Se yon konpayi ki sòti deyò eta a epi k ap chanje lokal pou vini nan Eta New York; oswa  

· Se agrandisman yon konpayi ki la deja nan New York - pa egzanp, yon konpayi ki kreye yon nouvo liy 

biznis oswa k ap louvri yon nouvo sant manifakti avanse - depi li kapab montre l ap kreye nouvo djòb epi 

li p ap deplase djòb ki la deja yo.  

Answit, antrepriz ki fèk kòmanse nan Eta New York k ap “kale” nan enkibatè Eta New York p ap kalifye 

pou antre nan kominote san taks yo, epitou yo p ap kalifye pou avantaj anba pwogram nan.  

Nan New York City, Long Island ak Konte Westchestery, biznis fèt pou se antrepriz ki fenk ap kòmanse 

oubyen konpayi wot tekonoloji. Nan tout eta a, sèten tip biznis pa rantre nan pwogram lan, tankou 

detayan oubyen gwosis, restoran ak biznis otèl; pratik pwofesyonèl tankou kabinè avoka ak pratik 

medikal; ak konpayi pwodiksyon ak distribisyon enèji.  

Konpayi yo ap kalifye pou antre nan pwogram nan jouk 31 desanm 2020, epi nan moman sa a, Empire 

State Development (ESD) ap prepare yon evalyasyon efikasite pwogram nan pou kapab detèmine si yo 

ta dwe pwolonje kalifikasyon an.  

Chak kominote inivèsitè ap devlope yon plan pou kalite biznis li gen entansyon atire yo ak kote y ap ye 

pou yo pa peye taks la. Biznis yo ap aplike dirèkteman nan kolèj kap patisipe a epi, depi yo aksepte yon 

biznis, ESD ap gen 60 jou pou etidye aplikasyon an pou asire si biznis lan kalifye.  

Entèdi Konpetisyon avèk Biznis ki la Deja: Anba pwogram START-UP NY, biznis ki ta fè konpetisyon avèk 

lòt biznis lokal ki deyò zòn san taks la pa ta kalifye pou patisipe.     

Kolèj ak Inivèsite ki Kalifye: SUNY, CUNY ak kolèj ak inivèsite endepandan, yo tout ap gen opòtinite pou 

devlope kominote san taks. 

SUNY: Chak kolèj kominote SUNY ak kolèj/inivèsite 4 ane kapab detèmine yon kominote san taks 

avèk: 

· Teren ki vid sou kanpis SUNY (pou chak kanpis ki deyò Vil New York);  

· Espas vid nan bilding kanpis SUNY (pou chak kanpis ki deyò Vil New York);  

· Nenpòt enkibatè biznis avèk yon afilyasyon gratis nan kanpis la, inivèsite a oswa kolèj la; epi  

· Jiska 200.000 pye kare sou yon distans yon mil avèk yon kanpis (pou chak kanpis ki onò oswa alwès 

Konte Westchester), oswa pi lwen avèk apwobasyon ESD.  

CUNY: CUNY ap kapab kreye yon kominote san taks sou yon kanpis nan chak minisipalite – Manhattan, 

Bronx, Queens, Brooklyn ak Staten Island - nan yon zòn ki gen sitiyasyon detrès ekonomik.  Kominote 

CUNY Tax-Free NY ka gen ladan: 

· Teren lib sou kanpis CUNY;  

· Espas liv nan bilding yo sou kanpis CUNY; ak  

· Nenpòt enkibatè biznis avèk yon afilyasyon gratis nan kanpis la, inivèsite a oswa kolèj la.  

Kolèj Prive yo: Pwogram nan bay tou 3 milyon pye kare (avèk posiblite pou yon lòt 600.000 anplis) zòn 

san taks ki devwe sitou pou kolèj ak inivèsite prive sou teren nan nò Konte Westchester, pou komisyon 

pwogram START-UP NY afekte yo (ki gen ladan twa manm ki gen eksperyans enpòtan nan lespri 

antrepriz ki baze sou akademi, epi se Gouvènè a, Pòtpawòl Asanble a ak Prezidan Pwovizwa Sena a ki 

lonmen yo) nan yon mannyè ki asire ekilib rejyonal ak ekilib pami zòn riral, iben ak banlye ki kalifye nan 

Eta a. 

Pou kolèj ak inivèsite prive nò Konte Westchester yo, zòn san taks yo kapab gen ladan teren lib ak espas 

lib nan oswa deyò kanpis la, ak nenpòt enkibatè biznis ki gen yon afilyasyon gratis nan kanpis la, inivèsite 

a oswa kolèj la.  

Sou 3 milyon pye kare yo, y ap afekte 75.000 pye kare pou chak nan sa ki anba la a: Konte Nassau, Konte 

Suffolk, Konte Westchester, Brooklyn, Bronx, Manhattan, Queens ak Staten Island. Kolèj ak inivèsite 

prive ki nan Vil New York ak Westchester, Konte Suffolk ak Nassau, epi kanpis SUNY ak CUNY ki pa 

deziyen sitou, ka aplike pou finanse zòn san taks yo nan kanpis kolèj yo. Depi yo rive nan limit 75.000 

pye kare yo nan konte ak minisipalite sa yo, komisyon an ka deziyen jiska yon lòt 75.000 pye kare nan 

chak. Poutèt sa, yon posib 150.000 pye kare espas ap disponib nan konte ak minisipalite sa yo.  

20 Pwopriyete Estratejik Leta: Answit, komisyon 3 manm yo kapab deziyen tou jiska 20 resous estratejik 

Leta kòm kominote san taks. Resous sa yo dwe se teren lib Leta posede, bilding lib Leta posede oswa 

bilding Leta posede ki nan pwosesis pou fèmen epi pou vin vid.  Chak pral afilye avèk yon kolèj oswa 

inivèsite endepandan SUNY, CUNY pou atire nouvo patwon ak nouvo djòb epi pou transfòme espas la an 

yon motè ekonomik rejyonal. 

Bon jan poteksyon Kont Fwod: START-UP NY gen ladan bon dispozisyon pou bay pwoteksyon kont fwod. 

Biznis yo ap gen pou soumèt sètifikasyon ba ESD, epi sètifikasyon ki falsifye yo ap reprezante yon krim. 

Lejislasyon an gen ladan tou dispozisyon sevè pou pwoteje kont abi tankou chanjman djòb pami ajans ki 

konsène yo oswa “k ap fè ti chanjman,” lè yon konpayi senpleman re-fòme anba yon nouvo non epi li fè 

anplwaye li genyen deja yo se nouvo djòb kounye a. Answit, START-UP NY gen ladan mezi pou anpeche 

operasyon entèn ak konfli enterè.  Nan ka lè gen fwod, Eta a ap gen dwa pou rekipere avantaj yo bay 

pou biznis yo. Konpayi ki pa satisfè kondisyon pwogram nan - tankou lè yo pa satisfè limit kreyasyon 

djòb yo - ka gen avantaj yo redui, sispann oswa elimine. ESD ap gen otorizasyon pou revize done konpayi 

an pou asire yo te kreye ak konsève djòb yo, epi pou mete yon pwen final nan patisipasyon konpayi ki pa 

kreye nouvo djòb ditou.  ESD ap gen obligasyon pou pibliye yon rapò jeneral chak ane pou pèmèt piblik 

la evalye enpak pwogram nan. 

